
************************ 
 يوه  آکاشوانی  جموں  ہے مشتاق  حسين  تے  نصرت چوہدری تيں  خبر  سُنو۔ 

******************** 
HEADLINES 

خواتين   32۔ليفٹينٹ گورنر  منوج  سنہا  نے  کشمير  وومن  آرگنائزيشن  غی  فيلو شپ  واسطے  چُنی  گئی١
کہيو  کہ  وکست  جموں کشمير  واسطے  خواتين  نانہہ  بااختيار     نانہہ  مبارک  باد  پيش  کی  انُہاں  نے

 بنانو  بڑو  اہم  ہے۔ 
ه  ميٹنگ  غی  صدارت  کی  ۔  وزير  اعلی  عمر  عبدالله  نے  بجلی  ترقياتی  محکمہ  غی  ايک  جائيز٢

انُہاں  نے  جموں  کشمير  غا  ہر  کہر  واسطے  سستی  تے  معياری  بجلی  فراہم  کرن غا  حکومتی  عزم   
 نانہہ  دہرايو  ہے۔ 

۔سيلاب سنگ  ڈوڈه  کشتواڑ  شاہراه  بند  ہوگئی  ہے  تے   زير  تعمير  کوار   پن  بجلی  پروجيکٹ  غے  ٣
 نزديک  کئيں   گڈيں  سيلا ب  مانہہ  دب  گئيں  ہيں۔

   3۔عالمی  نمبر  ايک  غی  پيرا  آرچر شيتل  ديوی  نے  بنکاک  مانہہ  عالمی  آرچری  پيرا   سيزيز  مانہہ۴
 تمغہ  جت  غے  ايک  ہور  شاندار  کارکردگی  پيش  کی۔ 

گرج  چمک  سنگ  ہلکی  تے   دناں  مانہہ  جموں  کشمير  مانہہ  کئيں  مقامات  ور   2۔  آن  آلا  اگلا ۵
  درميانہ  درجہ  غی بارش  ہوسکے۔

******************** 
LG  KWO  FELLOWSHIP 

ليفٹينٹ  گورنر  منوج  سنہا  نے  اج  ايک  تقريب  مانہہ  کشمير  وومن  آرگنائزيشن  فيلو  شپ حاصل  کرن   
خواتين  نانہہ  مبارک  باد  پيش  کيں۔اس  دوران انُہاں  نے  اس  گل  ور  زور  دتو  کہ  خواتين  نانہہ   32آلی 

بااختيار  بنانو  وکست  جموں  کشمير  غی  بُنياد  ہے۔اور  ان  غی  ترقی  ايک  معاشره  غی  ترقی  تصور   
کی  جے۔  لوک  بهون  مانہہ  ايک  اجتماع  سنگ  خطاب کرتا  واں  ايل  جی  موصوف  نے  ان  خواتين   

ا  مستقبل  مانہہ  آن  آلی  تبديلياں  غا  طور  ور  سہرايو۔  جہيڑو  خود  اعتمادی  برابری  غا  نانہہ  يو  ٹی  غ 
موقع  فراہم  کرن  تے  عزت  سنگ  زندگی  جينو  ہے  انُہاں  نے  مزيد  کہيو  کہ  آن  آلی  نسلاں  واسطے  
ايک  نوی  رای  ہموار  وے  غی۔  ليفٹينٹ  گورنر  نے  اس  طرح  کہيو۔۔۔۔۔۔۔۔۔۔۔    

******************** 
CM  PDD  REVIEW 

وزير  اعلی  عمر  عبدالله  نے  اج  پاور  ڈيولپمنٹ  ڈيپاٹمنٹ  غی  ايک  جائيزه  ميٹنگ  غی  صدارت  کی   
۔انُہاں نے  جموں  کشمير  غا  ہر  کہر  واسطے  قابل  اعتماد  سستی  تے  معياری  بجلی  نانہہ  يقينی  بنان  

کومتی  عزم  نانہہ  دہرايو۔وزير  اعلی  نے  بنُيادی  ڈهانچہ  گا  اہم  منصوباں  غی  بروقت  تکميل  غا  ح 
تانجے  ايک  جديد  تے  مالی   طور  ور  پائيدار  پاور  سيکٹر  غی  تعمير  کی  جے۔انُہاں  نے  ہدايت  جاری  

کی  کہ  ہر  شہری  نانہہ  بہتر  خدمات  فراہم  کی  جئيں  ۔حُکام  نے  وزير  اعلی  نانہہ  جاری  منصوباں ،   
بجلی  فراہمی  غی  صورتحال  تے  بُنيادی  ڈهانچہ  نانہہ  اپگريڈ  کرن  تے  بجلی  غی  تقسيم  کاری  گا    

 نظام  غی  کارکردگی  نانہہ  بدهان  بارے  کيا  جارہيا  اقدامات  بارے  دسيو۔
******************** 
FLASH  FLOODS 

ه  کشتواڑ  ہائی  وے  نانہہ  پوری  رات  ہون  آلی  بارش  غی  وجہ  سنگ  آيا  سيلاب  سنگ  نقصان ڈوڈ
پُجيو  ہے۔  جس  سنگ  گڈياں  غی  آمدرفت  مانہہ  پريشانی  ہوئی  ہے  تے  ڈوڈه  تے  کشتواڑ  گا  پہاڑی   

ميگا  واٹ  گا  کوار  پائيڈرو  اليکٹرک  پاور  پروجيکٹ  غے  قريب  کئيں    540ضلع  مانہہ  زير  تعمير
گڈيں  ملبہ مانہہ  دب  گئيں   سيلاب  تيں  بعد  ہائوے  ور  بڑی  تعداد  مانہہ  گارو  پتهر  تے  ملبو  جمع  ہو  

گيو  ہے  حُکام  غو  کہنو  ہے  کہ  ہائی  وے  گا  ايک  حصہ  نانہہ  نقصان پُجن  سنگ  ٹريفک  بند  ہوگئی   
ہ  سڑک  غے  کنڈے  کهلی  کئيں  گڈيں  سيلابی  ملبہ  مانہہ  پهس  گئيں  واضع  ره  جے ہے  پريم نگر  مانہ

اس  دوران  کسے  وی  جانی  نقصان  غی  کائے  اطلاع  نی  ہے  اسے  طرح  ضلع  کشتواڑ  مانہہ  شديد    
ميگا  واٹ  گا  کوار  ہائيڈرو  اليکٹرک  پاور  پروجيکٹ  گی  ايک  سرنگ    540بارش  سنگ  زير  تعمير 



غے  نزديک بڑی  پسی  آن  سنگ  نقصان ہوو  ہے۔  مزيد  جانکاری  دے  رہيا  ہيں  ڈپٹی  کمشنر  ڈوڈه   
 کرشن لال۔۔۔۔۔۔۔۔ 

******************* 
CANDLE  MARCH  POONCH 

ع  ہوئی  تے  بکه  بکه  تنظيماں  گا  کارکناں  غی  بڑی  تعداد  گزشتہ  شام  پريڈ  پارک  پونچه  مانہہ  جم
پاکستان  غے  زير  قبضہ  جموں  کشمير  گا  عام  لوکاں  غے  سنگ  اظہار  يکجہتی  خاطر  ايک  پرُامن  

کينڈل مارچ  گو  اہتمام  کيو  گيو۔اس  دوران  دسيو  گيو  کہ   پاکستان  مقبوضہ  کشمير  غا  لوکاں  نانہہ   
پاکستانی  فوج  غی  طرفوں  دباو  تے  مشکلات  غو  سامنو  کرنو  پے  رہيو  ہے  ۔اس  مارچ  مانہہ  شامل   
لوکاں  نے  ہتهاں  مانہہ  موم  بتی  پکڑ  رکهی  تهيں  تے  پاکستان  مقبوضہ  کشمير  غا  رہائشياں  واسطے  

انصاف  ،  عزت  سنگ  زندگی  جين  تے  بنُيادی  حقوق  غا  تحفظ  گو  مطالبو  کرتا  واں  نعره  لارہيا   
۔اس  اجتماع  نے  پُرامن  آوازاں  نانہہ  مبينہ  طور  ور  دبان غا  خاتمہ  غو  مطالبو  کيو  تے  قبضہ   تها 

لکير  غے  اسُ  پار  رہن  آلا  لوکاں  گی  امنگاں  غی  حمايت  غو  اظہار  کيو۔  اس  دوران  اجتماع  مانہ  
 شامل  ايک  شہری  نے  بولتا  واں  اس  طرح  کہيو۔۔۔۔۔۔۔۔۔۔۔۔۔۔ 

******************* 
SHEETAL  PARA  ARCHERY 

جموں  کشمير  واسطے  فخر  غو  لمحو  ہے  کہ  دُنيا  غی  نمبر  ايک  پيرا  تيز  انداز  شيتل  ديوی  نے  
بينکاک  مانہہ  منعقده  ورلڈ  آرچری  پيرا  سيريز  مانہہ  شاندار  کارکردگی  دستاں  واں  ايک  سونہ  غو،  

اندی  غو  تے  ايک کانسہ  گو  تمغو  حاصل  کيو  ہے۔  شيتل  ديوی  نے  مکسڈ  ٹيم  مقابلہ  مانہہ  ايک  چ 
لہ  مانہہ  چاندی  غو  تمغو  تے  خواتين  غا  ٹيم  مقابلہ  سونا  غو  تمغو  ،  خواتين  کمپاونڈ  انفرادی  مقاب

يابی  تيں  بهارت غا  مجموعی  تمغاں  غی  تعداد اس  کام مانہہ  کانسہ  گو   تمغو  حاصل  کيو  ہے۔  انُ  غی 
مانہہ  اہم  اضافو  ہوو  ہے۔  سماجی  ميڈيا  ور  ايک  خيالات  غو  اظہار  کرتا  واں  شيتل  ديوی  نے  کہيو  
کہ  بهارت  غی  جرسی  پہننو  ميرا  واسطے  ہميشہ  تيں  بڑو  اعزاز  رے  غو۔بهارت  نے  اس  مقابلہ  غو   
کانسہ  غا    4چاندی  غا  تے 5سانہ غا، 7تمغاں  غے  نال  کيو  ،  جن  مانہہ 16مجموعی  طور  ور  اختتام 

 تمغہ  شامل  ہيں ۔ 
JUDO C'SHIP-BILLAWAR 

بلاور  غا  انڈور  سٹيڈيم  مانہہ  ضلع  کٹهوعہ   جوڈو  مقابلو  کاميابی  غے  نال  منعقد  کيو  گيو۔اس مقابلہ  
تيں  متہ  نوجوان  کهيڈارياں  نے  حصو  ليو۔اس  مقابلہ    60مانہہ  ضلع  کٹهوعہ  گا  بکه  بکه  علاقاں  تيں

نے  نوا  کهيڈارياں  نانہہ  اپنی  صلاحيت  دسن  ،  مقابلہ  غو  تجربو  حاصل  کرن  تے  کهيڈ  غا  جزبہ   
اں  نے  بهرپور  محنت،   نانہہ  فروغ  دين  غو  موقعو  فراہم  کيو۔  مقابلاں  غے  دوران  تمام  کهيڈاري

نظم۔و۔ضبط  تے  حوصلہ  گو  مظاہرو  کيو۔  نوجوان  کهيڈارياں  نے  جموں  کشمير  سپورٹس  کونسل  غو   
شکريو  ادا  کرتا  واں اپنی  خوشی  ظاہر  کی  کہ  بلاور  مانہہ  اس  طرح  گا  مقابلہ  منعقد  کيا  گيا۔ انُ  غو 

کہنو  تهو  کہ  علاقہ  مانہہ  ايسا  مقابلہ  باقاعدگی  سنگ  ہونا  چاہيے۔  ايک  کهيڈاری  نے  مزيد  اس  طرح   
کہيو۔۔۔۔۔۔۔۔۔۔    

WEATHER 
دناں  واسطے  جموں  کشمير  غا  کئی  علاقاں  مانہہ  گرج  چمک  سنگ      2محکمہ   موسميات  نے  اگلا

مقامات  ور  پاری  بارش  گو  وی     ہلکہ  توں  درميانہ  درجہ  غی  بارش  غی  پيشن  گوئی  کی  ہے۔  کئی
امکان ظاہر  کيو  گيو   ہے  جس  سنگ  سيلاب  تيں پسی  پين  غو  خدشو  ہے  ۔مہارا  آکاشوانی  جموں  غا  

نامہ  نگار  نے  خبر  دتی  ہے  کہ  محکمہ  موسميات  غے  مطابق،  کئی  مقامات  ور  خاص    طور  ور   
دوپہر تيں  بعد،   شام  تے  دير  رات  يا  فر  صبح  غے  وقت  گرج  چمک  سنگ  ہلکی  تے  درميانہ    

درجہ  غی  بارش  ہوسکے  تے  کئی مقامات  ور  گرج  چمک  غے  نال  نال  تيز  بارش  وی  ہوسکے۔اس 
بارے  مزيد  جانکاری  ديتا  واں  محکمہ  موسميات  غا  ڈائريکٹر  مختار  احمد  نے  اس  طرح   

۔۔۔۔۔۔۔۔ کہيو۔۔۔۔۔۔  
HEALTH  DEPT  RBN 

رام  بن  مانہہ  محکمو  صحت  امرناته  ياترا  غا  رستہ  ور  ياترياں  نانہہ  مسلسل  طبی  سہوليات  فراہم  
کررہيو  ہے  تانجے  ہزاراں  ياترياں  نانہہ  ہر  وقت  ہنگامی  طبی  امداد  مل  سکے۔  محکمہ  نے  چندر  

سو  گهنٹہ  کم  کرن  آلا  چهوٹا  اسپتال  وی    24کوٹ  ياتری  نواس  تے  لمبر  ياترا  کيمپ  گرائونڈ  مانہہ



قائم  کيا  ہيں  ۔  ان  مراکز  مانہہ  دل  غی  نگرانی  واسطے  کارڈيک  مانيٹر  ،  ای  سی  جی  مشين  تے  
گا  پورا  رستہ  ور   سانس  غا  مريضاں  گو  علاج  واسطے  نيبولائيزر  جيسی  سہوليات  موجود  ہيں۔  ياترا 

افراد  ور  مشتمل  طبی  ٹيم  تعينات  کی   75طبی  خدمات  تے  ہنگامی  حالات  سنگ  نمڑن  واسطے  تقريباً  
پيرا  ميڈيکل  عملو  شامل  ہے۔اس  بارے  مزيد   50ڈاکٹر  تے  تقريباً 20گئی  ہے  ،  جس  مانہہ  قريب 

 جانکاری  ديتا  واں  سی  ايم  او  رام  بن،  کمل  جی  زادو  نے  اس  طرح  کہيو۔۔۔۔۔۔۔۔۔۔۔۔ 
********************* 

ANNOUNCEMENT 
 آکاشوانی  جموں  غی  طرفوں  بکه بکه زُمراں  واسطے درخواست طلب کی  گئی ہيں۔

آکاشوانی جموں غا علا قائی خبراں غا شعبہ غی طرفوں  پہاڑی زبان واسطے  عارضی نيوز ريڈر کم مترجم (  
ر ٹی) تے اسٹينو پينل غی تشکيل واسطے اہل اميدواراں تيں درخواست طلب کی گئی ہيں۔ درخواست اين آ 

بہراں غے درميان ہونی   50تيں  21گزاراں غو جموں کشمير غو باشندوہونو ضروری ہے تے انُ غی عمر 
 لوڑے۔

اين آر ٹی واسطےامُيدوارغو کسی تسليم شده يونيورسٹی تيں گريجويٹ ہونو، پہاڑی زبان  ور پکڑ مضبوط    
رکهنوتے نشريات  واسطے عمده آوازغو ہونو لازمی ہے۔ جد کہ اسٹينو واسطےامُيدوارغو کسی تسليم شده  

تعليمی بورڈ تيں بارہويں جماعت پاس ہونو، پہاڑی زبان ور مہارت رکهنو اور کمپيوٹر ور پہاڑی زبان مانہہ  
ی ہے۔ الفاظ فی منٹ غی ٹائپنگ رفتار ہونو لازم 40تيں25  

خواہشمندامُيدوار اپنی درخواستاں غی  ہارڈ کاپی تمام مطلوبہ دستاويزات  نال ہيڈ آف نيوز، ريجنل نيوز يونٹ   
تک جمع کرا سکيں ۔ 2026جولائی  19ميں بزاتِ خُد اتار 180001آکاشوانی  پنج تيرتهی جموں پِن کوڈ   

روپےجد کہ ايس سی، ايس ٹی تے او بی سی زمره   355درخواست غی فيس جنرل زمره غاامُيدواراں واسطے
فيصد  جی ايس ٹی وی شامل ہے۔  فيس   18روپےمقرر کی گئی ہے، جس مانہہ  265غاامُيدواراں واسطے

جہيڑو ايس بی آئی ہری ما رکيٹ  10582387126پرسار بهارتی، آل انڈيا ريڈيو جموں غابينک خاطہ نمبر
آئی ايف سی کوڈ مانہہ ہے اسُ مانہہ آن لائن جمع کرا سکيں،جس غو   

SBIN0000657 
ہے ۔ جس مانہہ فيس آدئيگی غی  سلپ ياه سکرين شاٹ  غی کاپی درخواست  سنگ لانو لا زمی ہے جس   
ورٹرانزکشن آئی ڈی غو لکهيو ہونو لازمی ہے ۔ تفصيلی اشتہار تے  درخواست فارم آکاشوانی   غی ويب 

 سائٹ
www.newsonair.gov.in 

غاآسامياں غا سيکشن  مانہہ   دستياب ہے۔مزيد معلومات  واسطےامُيدوار انِ نمبرات ور رابطو  کر سکيں   
۔ 9697177241ياه  01912546658۔نمبر اِس طرح ہيں ۔  

